
VIKUTÍÐINDI

Fyrrverandi 
starvsfólk hittust

Karl Wolles,  Sámal Bláhamar og Harald Haraldsen

Nógv var at práta um hjá fyrrverandi starvsfólkum hjá Vilhelm Nielsen. Við borðið sita Vilhelm Nielsen, Sverri Mortensen, Pauli, Jacobsen, Carlo Petersen og Thorolf Björklund

John Vilhelm og Thorolf Björklund Hákun Poulsen prátar við Vilhelm Nielsen yngra.

Samd 
at velja 
Jørgen

Mestsum í ovfarakæti lovar Jørgen 
Niclasen á landsfundi Fólkafloks­
ins øllum føroyingum stóran 
skattalætta, um hann fær lyklarnar 
til reyðu húsini í Tinganesi. 

Tað er lætt at lova, tá tú situr í 
andstøðu. Tað hevur Fólkaflokkur­
in í Havn í øllum førum sannað.

Til seinasta býráðsval var lyftið 
hjá Fólkaflokkinunim 2-4 prosent í 
skattalætta. Væl at merkja í komm­
unuskattinum í Havn. Tað hevði 
merkt, at ein arbeiðsmaður hevði 
fingið einar 10.000 krónur í skatta­
lætta, løgtingsfólk høvdu fingið 
einar 20.000 og landsstýrisfólk 
góðar 31.000 krónur í skattalætta 
um árið.

Hóast Bogi Andreasen lovaði 
teimum gott og væl 21.000 havnar­
borgarunum, sum tá vóru, 4 pros­
ent í skattalætta, so varð hetta lyft­
ið frá Fólkaflokkinum longu brotið, 
áðrenn flokkurin kom til valdið í 
Havn.

Tá gamla býráðið – kanska fyri 
at spæla Fólkaflokkinum eitt puss – 
lækkaði skattin í Havn fyri 2017 eitt 
lítið prosent, var ramaskríggj frá 
Fólkaflokkinum og Tjóðveldinum. 
Havnin hevði ikki ráð til skatta­
lætta, skatturin skuldi ikki lækka, 
segði Fólkaflokkurin í Tórshavnar 
býráð bara fáa vikur eftir býráðs­
valið.

Men tað eru ikki bara Heðin 

Mortensen og hansara andstøðu­
fólk, sum halda, at skatturin í Havn 
skal lækka. Tað heldur Búskapar­
ráðið eisini. 

Búskaparráðið hevur funnist at 
Tórshavnar kommunu fyri at taka 
ov nógvan skatt frá havnarborg­
arum. Búskaparráðið sigur, at tá 
so nógvir pengar eru í kommunu­
kassanum í Havn, so eiga skatta­
borgararnir í Havn at fáa tað at 
merkja við einum skattalætta.

Men tað heldur Fólkaflokkurin 
ikki. Annika Olsen og Bogi Andre­
asen siga, at tað eru so nógvar al­
mennar íløgur fyri framman, at tey 
mugu bróta lyftið frá Fólkaflokki­
num um skattalætta.

Spurningurin er, hví Fólkaflokk­
urin brýtir hetta lyftið, samstundis 
sum formaður floksins lovar øllum 
landsins borgarum stóran skatta­

lætta. Tað er kent, hetta at blæsa 
og hava mjøl í munninum. Men 
21.460 havnarborgarar kunnu í dag 
staðfesta, at sjálvt um Fólkaflokk­
urin lovar stóran skattalætta, so 
meinar hann tað ikki kortini.

Spurningurin er so, um Fólka­
flokkurin í landspolitikki uppførir 
seg øðrvísi, enn Fólkaflokkurin í 
Tórshavnar býráð, sum opið og 
erliga viðgongur, at hann hevur 
lumpað veljararnar við skattalætta 
til seinasta býráðsval.

JA OG NEI TIL SKATTALÆTTA

Havanarmaðurin David 
Arge Galán endurvann í gjár 
heimsmeistaraheitið í Pro 
Men's Physique

Tað í kappingini World 
Natural Bodybuilding Fed­
eration – WNBF, sum um 
vikuskiftið var í Los Angeles 
í USA. 

David Arge Galán kapp­
aðist í bólkinum »Pro Men's 
Physique«.

– Eg havi verið pro síðani 
2015, tá eg eisini vann HM í 
bólkinum Pro Men's Physiq­
ue – short class. 

– Vit vóru 10 luttakarar. 
Eg vann bólkin og skuldi tí 
kappast ímóti vinnaranum 
av Pro Men's Physique – tall 
class, har tað vóru 12 luttak­
arar – one on one, sigur Dav­
id Arge Galán. 

Hann vann eisini á hon­

um og gjørdist tí HM vinnari 
og »over-all« vinnari á heili 
22 luttakarum

Áðrenn kappingingina 
skuldu luttakararnir kannast 
við lygndetektortest, og topp 
trý skuldu lata pissiprøva.

Klokkan 05:39 gjáramorg­
unin føroyska tíð endurvann 
David Arge Galán aftur 
heimsmeistaraheitið.

David Arge Galán er 
aftur heimsmeistari

Viðganga at tey lumpaðu 
fólk í Havn við skattalætta

David Arge Galan er á øðrum sinni heimsmeistari

Næsta ár fer danska Fólka­
tingið at játta 11,5 milliónir 
á fíggjarlógini til eitt enda­
mál í Havn og eitt endamál 
í Klaksvík.

Sjúrður Skaale, fólka­
tingsmaður fyri Javnaðar­
flokkin, sigur á Facebook, at 
tað er ítøkiliga úrslitið, nú 
hann hevur verið í samráð­
ingum við danska fíggjar­
málaráðharran um fíggjar­
lógina hjá danska statinum 
fyri næsta ár.

Sjúrður Skaale sigur, at í 
ár hevur danska fólkatingið 
játtað tríggjar milliónir til at 
gera Gamla Hospital í Havn, 
liðugt, men tað rakk ikki til, 
so næsta ár everða tvær mill­
iónir krónur afturat játtaðar 
til endamálið.

Tá ið tað er liðugt, er 
ætlanin at tað skal vera 
eitt sjúkrahússavn og eitt 
fountain-hús, sum er eitt 
hús fyri fólk við sálarligum 
trupulleikum, har tey kunnu 
menna seg, so at tey aftur 
kunnu verða ein virkin part­
ur í samfelagnum.

Harafturat verða 9,5 
milliónir játtaðar á donsku 
fíggjarlógini til mentanar­

húsið, sum ætlanin er at gera 
í gamla bygninginum hjá 
Postverkinum mitt í Klaks­
vík. Játtanin verður býtt í 
tvey, so at ein partur verður 
játtað næsta ár og restin í 
2020.

Tað er ein ætlan, Klaks­
víkar Býráð hevur arbeitt við 
í arbeitt í fleiri, men sum tey 
ikki hava havt neyðugu fígg­
ingina av, og hetta merkir, 
at nú kann farast undir ætl­
anina av álvara, sigur fólka­
tingsmaðurin.  

Danskir pengar 
til Havnar og 
Klaksvíkar

